Հ Ի Մ Ն Ա Վ Ո Ր Ո Ւ Մ 
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել ՀՀ Սյունիքի մարզպետը հայտնելով, որ  ՀՀ կառավարության 2024 թվականի ապրիլի 25-ի N 600-Ա որոշման հիմքով Սյունիքի մարզպետի աշխատակազմին է ամրացվել, Հայաստանի Հանրապետության սեփականությունը հանդիսացող ՀՀ մարզ Սյունիք, համայնք Գորիս, Գորիս ք․ Օրբելյանների փողոց 5/1 պոլիկլինիկա հասցեում գտնվող անշարժ գույքը: 
Հաշվի առնելով, որ Գորիսի բժշկական կենտրոնի պոլիկլինիկական բաժանմունքը իր գործունեությունը, առանց իրավական ձևակերպումների, ծավալում է նշված շենքում, ուստի առաջարկել է մարզ Սյունիք, համայնք Գորիս, Գորիս քաղաք, Օրբելյանների փողոց 5/1 պոլիկլինիկա հասցեի անշարժ գույքը անհատույց օգտագործման իրավունքով  տրամադրել  «Գորիսի բժշկական կենտրոն»  ՓԲ ընկերությանը:
[bookmark: _Hlk204856706][bookmark: _Hlk204856738][bookmark: _Hlk204856777]Հաշվի առնելով վերոգրյալը, ինչպես նաև այն, որ «Գորիսի բժշկական կենտրոն»  ՓԲ ընկերության 100 % բաժնետոմսերի կառավարման լիազորությունը վերապահված է Հայաստաննի Հանրապեությանը, Պետական գույքի կառավարման կոմիտեն՝ առաջնորդվելով ՀՀ կառավարության 21․04․2023թ․ թիվ 595-Ն որոշման թիվ 1 հավելվածով հաստատված կարգի 3-րդ կետի և թիվ 4 հավելվածի 1-ին կետի պահանջներով մշակել է «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագիծը, որով առաջարկվում է ՀՀ Սյունիքի մարզպետի աշխատակազմին ամրացված ՀՀ մարզ Սյունիք, համայնք Գորիս, Գորիս քաղաք, Օրբելյանների փողոց 5/1 պոլիկլինիկա հասցեում գտնվող 2369,16 քառ. մետր մակերեսով պոլիկլինիկայի շենքը, 20,2 քառ․ մետր մակերեսով տարածքը, 36,7 քառ․ մետր մակերեսով ավտոտնակը, 95,9 քառ․ մետր մակերեսով ավտոտնակը, 16,5 քառ․ մետր մակերեսով ավտոտնակը, 16,5 քառ․ մետր մակերեսով ավտոտնակը և դրանց զբաղեցրած, օգտագործման ու սպասարկման համար անհրաժեշտ 0,34214 հա և 0,0156 հա հողամասերը (սեփականության իրավունքի գրանցման վկայական N 29072024-09-0036, այսուհետ՝ անշարժ գույք) անժամկետ, անհատույց օգտագործման իրավունքով ամրացնել «Գորիսի բժշկական կենտրոն»  փակ բաժնետիրական ընկերությանը:
«Անհատույց օգտագործման իրավունքով անշարժ գույք տրամադրելու մասին»  Հայաստանի Հանրապետության կառավարության որոշման նախագծի ընդունմամբ պետական և տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև 4․5 կետով սահմանված առողջապահության ոլորտի զարգացմանն ուղղված Կառավարության առաջնահերթություններից, մասնավորապես՝ Մարզերի համաչափ զարգացման համատեքստում Կառավարությունն ուշադրության կենտրոնում է պահելու մարզային բժշկական կազմակերպությունների արդիականացումը, մասնավորապես՝ շենքային պայմանների բարելավումը։
 





